
“Más uainn tuilleadh cobhsaíochta a chothú sa chomharsanacht seo againne ní foláir 
dúinn an pheirspictíocht cheart a bheith againn ar an méadú maidir leis na Balcáin 
Thiar. Is léir nach dtiocfaidh méadú ar an Aontas le linn théarma oifige an Choimisiúin 
seo ná na Parlaiminte seo. Níl aon iarrthóir réidh ina chomhair. Ina dhiaidh sin, áfach, 
beidh corradh le 27 mBallstát san Aontas Eorpach. Agus iad i mbun caibidlíochta, ba 
cheart do na tíortha ar iarrthóirí ar aontachas iad tosaíocht a thabhairt, thar rud ar bith 
eile, don smacht reachta, don cheartas agus do chearta bunúsacha.”

Jean-Claude Juncker, Uachtarán an Choimisiúin Eorpaigh, an tAitheasc ar Staid an Aontais, an 13 Meán Fómhair 2017

MÉADÚ SNA BALCÁIN  
THIAR: ÁR gCEANN  
SCRÍBE COITEANN

TÍORTHA SNA BALCÁIN THIAR ATÁ INA mBAILL IONCHASACHA DEN 
AONTAS EORPACH

An Albáin – tír is iarrthóir

Ag feitheamh le moladh ón 
gCoimisiún tús a chur leis an 
gcaibidlíocht aontachais

AN BHOISNIA AGUS AN 
HEIRSEAGAIVÉIN – iarrthóir 
féideartha

Cuireadh an t-iarratas ar 
bhallraíocht san Aontas isteach i 
mí Feabhra 2016

An Chosaiv – Iarrthóir féideartha

San Aibreán 2016, tháinig an 
Comhaontú Cobhsaíochta agus 
Comhlachais i bhfeidhm.

Montainéagró – tír is iarrthóir

An 29 Meitheamh 2012 a thosaigh 
an chaibidlíocht aontachais.

An tSeirbia – tír is Iarrthóir

An 21 Eanáir 2014 a thosaigh an 
chaibidlíocht aontachais.

Poblacht Iar-Iúgslavach na 
Macadóine – tír is iarrthóir

Ag feitheamh le moladh ón gCoimisiún tús 
a chur leis an gcaibidlíocht aontachais

   i mbun ullmhúcháin    |     ar tí tosú    |      na hiarrthóirí is mó atá chun tosaigh     

Tá peirspictíocht Eorpach ag gach tír is iarrthóir agus ag gach tír is féidir a bheith ina hiarrthóir. Oibríonn an Coimisiún le gach tír chun 
cuidiú léi an bealach i dtreo an aontachais a chur díobh. Próiseas cothrom é sin, atá bunaithe ar thuilleantas. Tá tíortha áirithe ann agus 
tá níos mó den phróiseas aontachais curtha díobh acu ná atá ag an gcuid eile. Chun an tionchar atá againn a láidriú agus borradh a 
chur faoi na hathchóirithe atáthar a dhéanamh, glacfaidh an Coimisiún straitéis neartaithe a mbeidh Montainéagró agus an tSeirbia, 
an dá thír is mó atá chun tosaigh sa phróiseas aontachais, mar fhócas aici.

* An Chosáiv – Tá an t-ainmniú seo gan dochar do sheasaimh maidir le stádas, agus tá sé ag teacht le UNSC 1244/1999 agus le Tuairim na Cúirte 
Breithiúnais Idirnáisiúnta maidir le dearbhú neamhspleáchais na Cosaive.



PRÓISEAS AN MHÉADAITHE
Tá ceithre phríomchéim le tabhairt chun dul isteach san Aontas Eorpach:

1
Tá peirspictíocht ag gach ceann de thíortha na mBalcán Thiar 
teacht isteach san Aontas. Cheana féin, tugann an tAontas 
cúnamh nach beag dóibh, tá rochtain fhorleitheadach acu ar 
an margadh inmheánach de bharr Comhaontuithe 
Cobhsaíochta agus Comhlachais, agus cuirtear 
sainchomhairle bheartais orthu.

2
Nuair a chomhlíonann tír critéir bhunúsacha pholaitiúla, 
eacnamaíocha agus athchóiriúcháin, déantar iarrthóir oifigiúil 
ar bhallraíocht di.

3
Ansin, cuirtear tús leis an gcaibidlíocht fhoirmiúil ballraíochta. 
Cúig chaibidil agus tríocha atá sa chaibidlíocht, agus 
cuimsítear gach réimse beartais, d’fhonn deimhin 
a dhéanamh de go bhfuil na hiarrthóirí réidh le bheith ina 
mbaill.

4
Nuair a bhíonn an chaibidlíocht agus na hathchóirithe 
gaolmhara curtha i gcrích chun sástachta an dá thaobh, 
déantar conradh aontachais a thabhairt i gcrích agus 
a dhaingniú, agus leis sin tagann an tír isteach san Aontas.

CRITÉIR AN MHÉADAITHE
Tá sé ráite sa Chonradh ar an Aontas Eorpach go bhféadfaidh tír ar bith san Eoraip iarratas ar bhallraíocht a dhéanamh má urramaíonn 
sé luachanna daonlathacha an Aontais agus má bhíonn sé tiomanta do chur chun cinn na luachanna sin. Caithfidh an tAontas a bheith 
ábalta baill nua a ionchorprú.

Ní mór na nithe seo a bheith ag aon tír atá ag iarraidh dul isteach san Aontas:

 ‣ institiúidí cobhsaí lena ráthaítear an daonlathas, an smacht reachta, cearta an duine agus urraim agus cosaint mionlach;

 ‣ eacnamaíocht mhargaidh atá ag feidhmiú agus an cumas déileáil le hiomaíocht agus fórsaí margaidh an Aontais;

 ‣ an cumas glacadh le dualgais na ballraíochta agus iad a chur i bhfeidhm go héifeachtach, lena n-áirítear cloí le cuspóirí an aontais 
pholaitiúil, eacnamaíoch agus airgeadaíochta.

“Tá an tAontas Eorpach ag cur dlús leis an tacaíocht a thugann sé dá chomhpháirtithe ar fad spriocanna 
insroichte réalaíocha a bhaint amach, ionas, faoi dheireadh an téarma oifige seo againne, nach mbeidh 
aon dul siar ar an dul chun cinn a bheidh déanta acu.”

An tArdionadaí/Leas-Uachtarán Federica Mogherini agus an Coimisinéir Johannes Hahn, an 20 Meán Fómhair 2017, Nua-Eabhrac

Is cuid bhunriachtanach de chomhtháthú na mBalcán Thiar an comhar réigiúnach agus an dea-chaidreamh idir comharsana, agus 
is nithe iad a chothaíonn an chobhsaíocht, an t-athmhuintearas agus staid inar fusa dul i ngleic le ceisteanna déthaobhacha agus 
le hainiarsmaí an ama atá caite.
An 20 Meán Fómhair 2017 dúirt an tArdionadaí/Leas-Uachtarán Federica Mogherini gur chúis sásaimh é Uachtarán na Seirbia 
agus Uachtarán na Cosaive a bheith tiomanta i gcónaí an caidreamh idir a dhá dtír a normalú, agus chuir sí i gcuimhne go bhfuil 
dul chun cinn an dá thír i dtreo ballraíocht san Aontas ceangailte go dlúth leis an dul chun cinn a dhéanfaidh siad san idirphlé 
eatarthu féin atá á éascú ag an Aontas.
Ba cheart do na tíortha ar iarrthóirí iad agus do na tíortha ar iarrthóirí féideartha iad tosaíocht a thabhairt, thar rud ar bith eile, 
don smacht reachta, don cheartas agus do chearta bunúsacha. Is é an smacht reachta croílár phróiseas an mhéadaithe. Agus 
ó tharla sin amhlaidh ní mór do thíortha, i dtosach na caibidlíochta aontachais, dul i ngleic le ceisteanna amhail an t-athchóiriú 
breithiúnach, an comhrac i gcoinne na coireachta eagraithe, agus an t-éilliú. Dá bharr sin bíonn a oiread ama agus is féidir acu 
dúshraith stóinsithe a chur fúthu agus deimhin a dhéanamh de go mbeidh na hathchóirithe a dhéanfaidh siad fréamhaithe go 
domhain do-athraithe.

An tSeirbia

An líon caibidlí atá ar oscailt: 12 
An líon caibidlí atá dúnta go 
sealadach: 2 
An líon caibidlí atá fanta: 23

Montainéagró

An líon caibidlí atá ar oscailt: 30 
An líon caibidlí atá dúnta go 
sealadach: 3 
An líon caibidlí atá fanta: 5

DUL CHUN CINN SA CHAIBIDLÍOCHT

ISBN 978-92-79-73561-5
doi:10.2775/79033

N
A-05-17-019

-G
A-C


